
SMART CAFE ENTERPRISE 
SMART CAFE 

1.0 PENGENALAN 

SMART CAFE ENTERPRISE merupakan sebuah perniagaan yang 

berbentuk Restoran Makanan Segera yang dipelopori oleh 4 orang ahli rakan 

kongsi. Perniagaan ini menyediakan perkhidmatan makanan segera yang 

dicipta khas kepada para pelanggan supaya ianya dapat memenuhi kehendak 

mereka serta dapat menikmati makanan istimewa yang restoran kami sediakan. 

Perniagaan ini akan beroperasi di No. 11, Jalan Fama, Bangunan Bumi, 

01000 Kangar, Perlis. lanya dijangka akan beroperasi pada 1 Januari 2000. 

Restoran Makanan Segera ini dipilih berdasarkan kepada permintaan 

yang meningkat terhadap makanan segera pada masa kini daripada orang ramai 

yang sentiasa ingin memenuhi kehendak dan sentiasa berubah selera terhadap 

makanan segera di dalam pasaran yang sedia ada .. Permintaan yang tinggi ini 

telah menyebabkan ruang sentiasa terbuka luas untuk peniaga-peniaga baru 

menceburkan diri dengan aktif. Di Malaysia, kita juga tahu bahawa Restoran 

Makanan Segera yang ada seperti Kentucky Fried Chicken, Mc Donald, Ayamas, 

Mc Dota, Pizza Hut, Grandy's, A&W dan sebagainya telah muncul dengan 

mendadak disebabkan peniaga- peniaga telah berjaya menyingkap peluang dan 

ruang dalam mencari perniagaan baru yang berjaya dan mempunyai potensi 

pada masa yang akan datang. 

Berpandukan kepada prinsip kualiti, rekacipta makanan yang baru dan 

pelanggan perniagaan ini lebih mementingkan kualiti yang tinggi bagi menarik 

kepercayaan pelanggan yang berurusan dengan pihak perniagaan ini. Kelebihan 

perkhidmatan SMART CAFE ENTERPRISE adalah dari segi harga, jenis dan 

kepelbagaian pilihan yang kami sediakan. Kami juga menerima tempahan 

mengikut kehendak pelanggan. 

Adalah menjadi harapan kami agar dengan tertubuhnya SMART CAFE 

ENTERPRISE ini, ianya akan dapat menambahkan lagi jumlah bumiputera untuk 

bergiat aktif di dalam bidang perniagaan terutamanya dalam lapangan Restoran 

Makanan Segera. Semoga perniagaan ini dapat berdaya maju selaras dengan 

ekonomi negara yang sedang berkembang pesat walaupun dalam jangka masa 

kegawatan ekonomi kini. 

